ՏԵՂԵԿԱՆՔ

«Քատարի Պետության կառավարության և Հայաստանի Հանրապետության կառավարության միջև զբոսաշրջության բնագավառում համագործակցության մասին» փոխըմբռնման հուշագրի ստորագրման նպատակահարմարության վերաբերյալ
«Քատարի Պետության կառավարության և Հայաստանի Հանրապետության կառավարության միջև զբոսաշրջության բնագավառում համագործակցության մասին» փոխըմբռնման հուշագրի նախագիծը ուղղված է երկու երկրների միջև զբոսաշրջության բնագավառում իրավապայմանագրային դաշտի ստեղծմանն ու  առավել սերտ համագործակցության ապահովմանը:
Հուշագրի կնքմամբ կստեղծվեն նպաստավոր պայմաններ երկու երկրների միջև զբոսաշրջության բնագավառում երկարաժամկետ համագործակցության համար: 

Հուշագրի շրջանակներում կողմերը կաջակցեն երկու երկրների զբոսաշրջային կազմակերությունների, զբոսաշրջային օպերատորների և գործակալների և մասնավոր հատվածի զբոսաշրջային այլ կազմակերպությունների և գործակալությունների միջև համագործակցությանը, կխրախուսեն հասարակական և մասնավոր ներդրումները զբոսաշրջության արդյունաբերության ոլորտում:
Հուշագրի իրագործման շրջանակներում կողմերը կհամագործակցեն զբոսաշրջության բնագավառում ծրագրերի, գովազդատեղեկատվական նյութերի, տպագիր նյութերի, ֆիլմերի փոխանակման, լրատվական միջոցներով զբոսաշրջային արդյունքի գովազդման և մարքեթինգի, երկու երկրների քաղաքացիներին և ռեզիդենտներին իրենց երկիր հանգստի, ուղևորությունների և երիտասարդական ճամբարներ հրավիրելու, ինչպես նաև երկու երկրների լրատվամիջոցների ներկայացուցիչների, զբոսաշրջության մասնագիտացած փորձագետների փոխայցելությունների միջոցով:


ՀՀ էկոնոմիկայի նախարարությունը «Քատարի Պետության կառավարության և Հայաստանի Հանրապետության կառավարության միջև զբոսաշրջության բնագավառում համագործակցության մասին» փոխըմբռնման հուշագրի ստորագրումը համարում է նպատակահարմար: 
